
REPUBLIKA E SHQIPËRISË

GJYKATA E RRETHIT GJYQËSOR TIRANE                                                                          
NR. 672 AKTI      




NR. 591 VENDIMI                     

V E N D I M

 “NE  EMER TE REPUBLIKES ”

 

Gjykata e Rrethit Gjyqësor Tirane e përbërë prej :

 

           Gjyqtar  -  Artan GJERMËNI (kryesues)




Gjyqtar- Sokol  TONA (anetar)




Gjyqtar- Arben MICKO (anetar)

 

Asistuar prej sekretares Blerina Merdani sot me datë 29.02.2016 mori në shqyrtim  ne séance gjyqesore me dyer te hapura me gjykim te shkurtuar çështjen penale Nr.672 akti, që i përket;

KERKUESE: Prokuroria prane Gjykates se Rrethit  Gjyqesor Tirane, perfaqesuar nga Prokuror Suela Salavaci dhe Marjeta Zaimi.

KUNDER: Te pandehures Albana Zeqja   - e bija e Gezimit dhe e Zylfies, e dtl.06.04.1971  lindur ne Durres dhe banues ne  rrugen “Frederik Shiroka” pallati GV Construction Tirane,  i padenuar me pare, me shtetesi e kombesi shqiptare, hetuar pa mase sigurimi mbrojtur nga  avokat Selim Nela,  me nr. 4639 license, Dhoma e Avokatise Tirane.

AKUZUAR: Per kryerjen e vepres penale te  “Vjedhja e kryer duke shpërdoruar detyren” , parashikuar nga neni 135  te Kodit Penal.

 

Gjykata pasi degjoi pretendimet e paleve, mori e  administroi provat e nevojshme, degjoi perfundimisht palet qe kerkuan:

 Prokurorja  Marjeta Zaimi: 

-Deklarimin   fajtore  te pandehures Albana Zeqja  per konsumimin  e vepres 

penale te “ Vjedhja e kryer duke shpërdoruar detyrën  ”  te parashikuar nga  neni  135  të Kodit Penal dhe denimin e saj  me  3 ( tre) vjet burgim.

- I sygjerojme gjykates aplikimin e nenit 406  te K,.Pr.Penale per  gjykimin e shkurtuar.

-Ne baze te nenit 59,60 te K.Penal pezullimin e  ekzekutimit per nje periudhe kohe prej 18 muaj me kusht qe gjate kohes se proves te mos kryej veper tjeter penale po aq te rende apo me te rende dhe te mos shoqerohet me persona te denuar. 

-Shpenzimet procedurale ne ngarkim te te pandehures.



Mbrojtesja Av.Selim Nela  dhe e pandehura  : 

-Nje mase me te bute se ai i kerkuar nga ai i organit te akuzes per te pandehuren Albana Zeqja.

-Aplikimin e nenit 59, 60 te K.Penal .  

V E R E N:

                      Prane Gjykates se Rrethit Gjyqesor Tirane, nga ana e organit te akuzes eshte paraqitur kerkesa per gjykim kunder te pandehures  Albana Zeqja si e akuzuar per vepren penale te “ Vjedhja e kryer duke shpërdoruar detyrën  ”  te parashikuar nga neni  135  të Kodit Penal. Në kërkesat paraprake, e pandehura dhe mbrojtesi i saj para celjes se shqyrtimit gjyqesor,  kërkoi gjykim të shkurtuar, duke pranuar qe gjykimi te zhvillohet ne gjendjen qe jane aktet ne Fashikullin e Prokurorise te sjelle per gjykim.

 

 Prokurori i çështjes u shpreh dakort me kete kerkese te mbrojtjes se te pandehures për gjykim të shkurtuar, ndaj dhe Gjykata bazuar në neneve 404 dhe 405 të K.Pr.Penale, pasi u njoh me aktet hetimore,  vendosi të proçedojë me gjykim të shkurtuar, duke çmuar per zgjidhjen e ceshtjes penale ne gjendjen qe jane paraqitur aktet nga Organi i Prokurorise, pasi nga palet nuk pati pretendime paavlefshmerie, paperdoshmerie, permbatje akteve dhe te tjera te kesaj natyre.


 

Nga gjykimi rezultoi e provuar se:

 

Në datë 12.01.2015 Prokuroria e Rrethit Gjyqësor Tirane ka regjistruar në ngarkim të pandehurit Albana Zeqja procedimin penal Nr. 201 te vitit 2015 për veprën penale të “ Vjedhja e kryer duke shpërdoruar detyrën  ”  e parashikuar nga neni  135  të Kodit Penal.

          Në datë 12.01.2015, në bazë të kallëzimit penal të subjektit “Tirana Bank” sh.a.,Prokuroria Pranë Gjykatës së Shkallës së Parë, Tiranë, ka regjistruar proçedimin penal nr.201   për vepën  penale  të  “Vjedhje duke  shpërdoruar  detyrën”  dhe  “falsifikimikt  të dokumentave” parashikuar nga nenet 135 dhe 186 K.Penal.

E pandehura Albana Zeqja,  pranë “Bankës Tirana” sh.a. në Degën Kinostudio ka qënë e punësuar pranë kësaj dege, me detyrën e Zv. Drejtorit të Degës.

Nga raporti i Kontrollit të Brendshëm, të kësaj Banke, ka rezultuar se kjo shtetase ka përvetësuar, me anë të veprimeve të kundraligjshme, në dëm të Banka e Tiranës, një vlerë prej 32.554.96 me ane transaksionesh bankare, të parregullta, për periudhën Nëntor 2010 – Mars 2014.

Këto veprime të konstatuara janë si më poshtë:

 Hartimi në emër   të klientëve i aplikimeve për   kredi,  shlerja e  të cilave sigurohet me shumat e depozitave me afat që këta klientë kanë patur pranë Banka e Tiranës, pa dijeninë e klientëve duke fallsifikuar firmat e tyre.

 Nënshkrimi   në   emër   të   klientëve   i   kontratave   të   kredisë   si   dhe   të marrëveshjeve   siguruese/pengut,   mbi   shumat   e   depozitave   me   afat,   pa dijeninë e klientëve dhe duke fallsifikuar firmat e tyre.

 Tërheqje   në   cash   nga   llogaritë   e   kredive   të   klientëve   duke   përdorur mandate   bosh   të   firmosura   më   parë   ng   aklientët   ose   me   firmë   të fallsifikuar të klientëve nga vetë pandehura.

 Shlyerja e kësteve të kredive të tërhequra nga pandehura si në emrin e saj, ashtu dhe në emrin e klientëve nëpërmjet çeljes dhe debitimit të llogarive të brendshme të bankës.

 Shlyerja   e   kredisë   të   klientit   të   marrë   dhe   tërhequr      pa dijeninë e klientit, nëpërmjet shumës të depozitës me afat të klientit.

 Kryerja e veprimeve si dhënie kredie, shtyrje të afatit të kredisë, rritje e limitit të kredisë etj., pa miratimin e organeve të brendshme të Bankës.

 Transaksionet janë kryer pas orarit të punës dhe pasi janë printuar nga dega të gjitha transaksionet ditore të punonjësve.

E pandehura Albana Zeqja është thirrur dhe ka dhënë shpjegime pranë auditit te brendshëm të bankës në lidhje me këto veprime, ku ajo vetë ka pranuar nëpërmjet një deklarate me shkrim, se ka kryer veprime transaksione bankare dhe konkretisht:

 Hapjen e kredisë me cash kolateral për klientin Ilir Luzi, në shumën prej  1.000.000 lekë, pa dijeninë e tij

 Hapja e kredisë me cash kolateral për klientin Nazmie Caka, në shumën prej 2.100.000 lekësh, pa dijeninë e saj.

   Gjate hetimeve paraprake janë   thirrur dhe  pyetur  me cilësinë e personave që kanë dijeni për rrethana të hetimit shtetasit Daniela Madhi,Agron Gjoka,Donika   dhe  Ilir   Luzi,Artur   Kulli, Luljeta   Bushi,Nazmie   Ceka,   Veronika   Bako,Serxho Karanxha.

Nga dëshmitë e këtyre shtetasve te dhena gjate hetimeve paraprake  ka rezultuar se  e pandehura  Albana Zeqja ka kryer dhe disa veprime të tjera, të konsideruar të parregullta nga auditi i brendshëm, si rritja e vlerës së overdraftit personal pa marrë më parë miratimin përkatës, pagesa e kësteve të kredisë, në emër të shtetasit Sidrit Madhi, të marrë prej tij në interes të pandehures  Albana Zeqja, nga llogaritë e brendshme të bankës.

         Gjithashtu nga veprimet hetimore të kryera në kuadër të këtij proçedimi penal, ka lindur dyshimi i arsyeshëm që, disa dokumenta të përfshira  në praktikat e kredive të miratuara për shtetasit Ilir e Donika Luzi dhe Nazmie Ceka,Agron Gjoka janë të fallsifikuara, pasi në to nuk janë nënshkrimet origjinale të shtetasve të lartpërmendur.

        Për të përcaktuar saktë nëse në dokumentat e mësipërm janë ose jo të fallsifikuara është marrë vendimi për kryerjen e ekspertimit teknik-grafik dhe sipas aktit përkatës ka rezultuar se :

1-Shkrimi emër mbiemër Nazmie Ceka dhe nënshkrimi në dokumnette object ekspertimi nuk janë shkruar dhe nënshkruar nga  shtetësja Nazmie Ceka,krahasuar  me modelet e paraqitura.

2- Shkrimi emër mbiemër Donia Luzi dhe nënshkrimi në dokumnette object ekspertimi nuk  janë  shkruar  dhe   nënshkruar   nga   shtetësja  Donika   Luzi,krahasuar   me  modelet   e paraqitura.

3- Shkrimi emër mbiemër Agron Gjoka dhe nënshkrimi në dokumnette object ekspertimi nuk  janë  shkruar  dhe  nënshkruar   nga  shtetësja Agron  Gjoka,krahasuar   me  modelet  e paraqitura.

      E pyetur me cilësinë e përsonit ndaj të cilit zhvillohen hetime e pandehura Albana Zeqja ka pranuar faktin   dhe ka shpjeguar se këtë gjë e ka bërë  për të ndihmuar   financiarisht   një   mikun   e   saj   ,shtetasin   Serxho   Karanxha,   I  cili   kishte   një problem të rëndë shëndetsor.



Keto rrethana u provuan me materialet e procedimit penal nr Nr. 201 te vitit 2015.

                 Mbi bazen e ketyre fakteve: 1-Nga  akuza u kerkua deklarimi fajtor i  të pandehures Albana Zeqja  për kryerjen e vepres  penale të           “ Vjedhja e kryer duke shpërdoruar detyrën  ”  te parashikuar nga neni  135  të Kodit Penal dhe denimi i saj  ne masen e percaktuar ne pjesen hyrese te ketij vendimi, duke u parashtruar se  me veprimet e saj kryera me dashje e pandehura ka konsumuar elementet e vepres penale te parashikuar nga neni 135 te K.Penal.

Mbrojtesi dhe e pandehura Albana Zeqja ne konkluzionet perfundimtare kërkuan qe te merren parasysh:
· Qendrimin pendues te te pandehures si ne hetimet paraprake dhe gjate shqyrtimit Gjyqesor. 
· Faktin qe e pandehura eshte i padenuar per asnje lloj vepre penale. 
· E pandehuri eshte e papune.
· E pandehura  eshte e  divorcuar me dy femije.
Arsyetimi i Gjykates, argumentat juridike, interpretimi dispozitave penale, analiza e provave.

 Se pari e ndodhur përpara këtyre parashtrimeve, percaktimit te faktit dhe provave në gjykim, Gjykata çmon se veprimet e te të pandehures Albana Zeqja plotesojne të gjithe elementet që kërkon legjislacioni penal shqiptar për t’i cilësuar këto veprime si elementë të figurës së veprës penale të “ Vjedhja e kryer duke shpërdoruar detyrën  ”  te parashikuar nga neni  135  të Kodit Penal.

 

  Ne permbajtjen e nenit 135 te K.Penal, sanksionohet se:

 “Vjedhja e pasurisë e kryer nga personi, që ka për detyrë ta ruajë dhe ta administrojë atë, apo duke shpërdoruar detyrën, dënohet me burgim gjer në dhjetë vjet.’



Objekti i vepres penale, jane veprimet e kunderligjshme te kryera nga i  pandehura Albana Zeqja e cila  ka cenuar marredheniet e mbrojtura nga ligji penal per te siguruar paprekshmerine e prones mbi sende e luajteshme te personave private , te personave juridike dhe te shtetit te mbrojtura posacerisht me legjislacionin shqiptar nga veprimet dhe mosveprimet.

 

Nga ana objektive krimi i vjedhjes se pasurise se personave fizike, personave juridike dhe te shteti kryhet duke shpërdoruar detyren nga persona te ngarkuar me detyren ta ruajne dhe ta administrojne. Vepra penale e “ Vjedhja e kryer duke shpërdoruar detyrën”  te parashikuar nga neni  135  të Kodit Penal eshte konsumuar nga e pandehura me me veprime te drejtperdrejta per realizimin e qellimit kriminal.

                   Nga ana subjektive, vepra penale eshte kryer nga e pandehura  me faj ne formen e dashjes se drejteperdrejte dhe me qellim te posacem per te nxjerre përfitim materiale me vete ose per persona te tjere ,   pasi i pandehuri ka parashikuar kunderligjshmerine veprimeve te tij dhe pasojat e vepres. 

 

Subjekt i kryerjes se kesaj vepre penale eshte e pandehura Albana Zeqja qe nga hetimi gjyqesor rezultoi te jete e pergjegjsheme para ligjit penal dhe ka mbushur moshen per pergjegjesi penale .



Referuar, analizes juridike si me siper, Gjykata vlereson se per shkak te bindjes se saj te krijuar mbi provat e administruara ne gjykim mbi implikueshmerine e plote te  te pandehures Albana Zeqja ne veprimtarine e kunderligjshme te analizuar me siper, ne rastin konkret  vepra penale per te cilat akuzohet e pandehura eshte  kualifikuar drejt nga organi i akuzes sipas cilesimit te duhur juridik, te konkluduar nga konsumimi plotesisht prej te pandehures i te gjithe elementeve te figures se vepres penale “Vjedhja e kryer duke shpërdoruar detyrën ”  te parashikuar nga neni  135  të Kodit Penal.

 

 Lidhur me llojin dhe masën e dënimit që duhet të caktohet për të pandehuren Albana Zeqja Gjykata ka detyrimin ligjor te marre ne konsiderate rrezikshmerine shoqërore të veprës penale e reflektuar ne rendesine e padiskutueshme te marredhenieve juridike qe prek, menyren dhe formen e kryerjes se vepres penale.

 

Gjykata bazuar në nenet 47, 48/ç, 49 të K.Penal merr parasysh, shkallen dhe formen e fajit te te pandehures ne kryerjen e vepres penale (dashje e drejteperdrejte), , rrezikshmerine  shoqerore te te pandehures e cila nuk rezultoi te kete precedent penal per kryerjen e ndonje vepre tjeter penale, (sipas vertetim gjendje gjyqesore figuron e padenuar) qëndrimin pohues e pendues të të pandehures për vepren penale te kryer  te mbajtur ne hetim e gjykim,, moshen e saj  ,gjendjen familjare  e shendetesore te saj .
 

Gjithsesi, ne nje vleresim te hollesishem te permbajtjes, konstatimeve   si dhe te te gjitha rrethanave te kryerjes se veprave penale nga i pandehuri, Gjykata konkludoi se lloji i dënimit me burgim  per te pandehuren Albana Zeqja i kërkuar nga organi i akuzes mirepritet nga gjykata,pasi ai  eshte ne raport te drejte me vleresimin e rrathanave te kryerjes se vepres penale e ne vecanti ,  qendrimin pohues e bashkepunues te saj me organet proceduese dhe rrethanat lehtesuese te pranishme ne kete rast te cituara me siper.
                  Keshtu, lidhur me masen e denimit qe duhet te caktohet ndaj te pandehures, ne nje vleresim te hollesishem te rrethanave te mësipërme të çeshtjes te analizuara prej saj , duke cmuar vepren e kryer, pasojen e ardhur, rrethanat e analizuara me lart, ne te cilat jane kryer veprat penale, si dhe rrethanat lehtesuese  te kryerjes se vepres penale te te pandehures, gjykata vlereson te pranoje  masen e denimit te kerkuar nga akuza.

                      Keshtu, lidhur me masen e denimit me burgim qe duhet te caktohet ndaj te pandehures, ne nje vleresim te hollesishem te rrethanave te mësipërme të çeshtjes te analizuara prej saj, dhenia e minimumit te mases se denimit me burgim te percaktuar nga neni 135  te K.Penal, cmohet nga Gjykata se do te realizoje njekohesisht jo vetem qellimin e ndeshkimit te te pandehures per vepren penale te kryer, por edhe ate te rehabilitimit, edukimit dhe riintegrimit te te pandehures ne te ardhmen ne shoqeri.

 

Gjykata, duke marre ne vleresim te vecante moshen e  te pandehures,faktin qe eshte e divorcuar me dy femije nene  pergjegjesi prinderore, e lidhur kjo me rrezikshmerine e paket te te pandehures si e padenuar me pare,gjendjen familjare, shendetesore, sjelljen e saj pohuese e penduese pas kryerjes se vepres penale  , ne respektim te kerkesave te nenit 59 te K.Penal, vlereson njekohesisht te aplikoje ndaj te pandehures Albana Zeqja denimin alternativ te “Pezullimit te ekzekutimit te vendimit penal dhe venien ne kohe prove te tij per nje afat prej 18 muajsh,” duke e cmuar te bazuar ne raport me rrethanat e kryerjes se vepres dhe rrethanat  lehtesuese te pranishme ne rastin ne shqyrtim.

 

Gjykata cmon qe gjate periudhes se proves, ndaj te denuares te aplikohet dhenia e disa detyrimeve te parashikuara nga nenet 60 dhe 61 te K.Penal dhe qe verifikimi i zbatimit te ketyre detyrimeve nga e denuara te realizohet nga organi i ngarkuar per mbikqyrjen e proves Zyra Vendore e Sherbimit te Proves Tirane.

 
       Persa i perket detyrimit ligjor per pagimin e shpenzimeve proçeduriale hetimore e ato gjyqesore  te parapaguara nga shteti ne referim te nenit  393 te K.Pr.Penale, keto te fundit  i ngarkohen te pandehures  pasi atij i perket  denimi.


      Per sa u analizua u provua me pretendimet e paleve ne séance e provat shkresore te ndodhura ne dosje pjese perberese e pandare e fashikullit gjyqesore.

PER KETO ARSYE:

 

Ne veshtrim te nenit 379,403 e 406 te K.Pr.Penale, 

V E N D O S I:

 
     1-Te deklaroje fajtor te pandehuren Albana Zeqja per kryerjen e  vepres penale te   “Vjedhja e kryer duke shpërdoruar detyrën”  te parashikuar nga neni  135  të Kodit Penal,  e  denon  me  3 (tre) vjet    burgim.
-Ne zbatim te nenit 406 te K.Pr.Penale te pandehures Albana Zeqja i ulet 1/3 e denimit, duke u denuar perfundimisht  2 (dy) vjet  burgim.
     - Në zbatim të nenit 59 të K.Penal urdhërohet:

1. Pezullimi i ekzekutimit të dënimit me burgim te  pavuajtur duke filluar ky afat nga data e dhenies se ketij vendimi,

 2. Vënia në provë e të dënuare   Albana Zeqja për një periudhë  kohe prej 1 ( nje) vit e 6 ( gjashte) muaj  me kusht qe gjate kohes se proves te mos kryeje veper tjeter penale.



-Ne zbatim te neneve 60 e 61 te K.Penal, detyrohet e denuara Albana Zeqja  qe gjate kohes se proves:

 

1-Te mos shoqerohet me persona te denuar per vepren penale te parashikuar nga neni 135 te K.Penal .

 

2) Të paraqitet rregullisht dhe të informojë në vazhdimësi Zyren Vendore te Sherbimit te Proves te vendbanimit te tij për përmbushjen e kushteve dhe detyrimeve të caktuara nga gjykata gjate kohes se proves. 

                       3) Të marrë pëlqimin nga shërbimi i provës për ndryshimin e vendbanimit, qendrës së punës apo për lëvizjet e shpeshta brenda vendit.


      -Shpenzimet procedurale hetimore e gjyqesore, ne ngarkim te te pandehures Albana Zeqja.
-Kunder vendimit mund te behet ankim nga palet brenda 10 diteve ne Gjykaten e Apelit Tirane,duke filluar ky afat nga e nesermja e shpalljes se vendimit.

 -U shpall ne Tirane sot me date 29.02.2016 .

          GJYQTAR                   GJYQTAR                              GJYQTAR

    SOKOL TONA           ARBEN MICKO
     ARTAN GJERMËNI

SEKRETARE    

BLERINA MERDANI

